
M014: Priester Arnold: ’Loblied a.d. hl. Geist’ (’Von der
Siebenzahl’)

0,1 ANtiquis intemporibꝰ.
0,2 doͮ chom der ſp̄s ſcs̄.
0,3 inſpecie columbe.
0,4 ineiner tuben pil⸗de.
0,5 uon himele nal grith.
0,6 ze der lute geſiht.
0,7 die dere chriſtenheit uer iahen.
0,8 ſame ſcule wir in noch taugenlichenphahen.
0,9 So wir des h͛eloͮben uer iehen
0,10 dohc wir ſin mit den augen niene ſehen.
0,11 Er wont ie doch mit ſamet unſ
0,12 innamen des uater unt des ſunſ
0,13 unt des heiligen gaiſtes.
0,14 peginne w⸗ir dizes liedes.
0,15 Wie meht ich herre trehtin.
0,16 weare mir daz haupht erin
0,17 ſtalin diu zunge.
0,18 die grozen mandunge
0,19 iemer uure bringen.
0,20 ze ſagen oder geſingen.
0,21 des uon dir geſcriben iſt.
0,22 ſo mancfalt ſo du biſt
0,23 iz ne ſi daz ihc genize
0,24 doͮ ſi ſcolten pridegen daz du ſiu hieze.
0,25 uf tun uil un uorhtente den munt.
0,26 der heilige geiſt tet in die rede chunt.
0,27 daz ſi weren unbe ſcolten.
0,28 ſua ſi reden wolten.
0,29 daz wil ihc gedingen.
0,30 unz ihc langeſt welle ſagen oder ſingen;
0,31 Woldu heiliger geiſt.
0,32 du ubel unte gut weiſt
0,33 nehein gedanch iſt ſo che⸗ſiene.
0,34 dunewizeſt in eine.
0,35 ſuaſſo wir getun ze goͮte.
0,36 daz ſenteſt du uns ze muͦte.

0,37 wante du warlichen piſt
0,38 ſcrutator cordiſ.
0,39 unt elleu herze haſt geſcafen.
0,40 uon diu ſint ſi dir offen.
0,41 ſo ſprichet der pſalmiſta.
0,42 “cor mundūcrea.
0,43 reinez herze ſcefe du trehten in mir.
0,44 daz ihc geture uone dir.
0,45 ſagen unte ſingen
0,46 diſe rede pringen.
0,47 mit diner uolleiſt.
0,48 ze lobe deme heiligen geiſte;”
0,49 Nu wil ihc iu ſagen zallereriſt.
0,50 uon einer zale diu uil her iſt
0,51 der heilige geiſt.
0,52 des en phahe wir allermeiſt.
0,53 da wir werden getau⸗fet.
0,54 unte man uns tritenſtunt peſaufet.
0,55 dohc wir einiz da horen nenn⸗en.
0,56 wir ſculen driu pechennen.
0,57 daz waz zer ſehent diu augen.
0,58 ſo wo⸗nent drinne taugen
0,59 pater et filiꝰ
0,60 iouhc der ſp̄s ſcs̄
0,61 ſo lazen wir in der unde
0,62 des herren adames ſun⸗de.
0,63 iemer peliben.
0,64 unte zehiwen zoͮ den ſeben wiben.
0,65 die uon deme heiligen geiſt ſint ze ſceiden.
0,66 ſo wer⸗de wir criſten die der é waren heiden.
0,67 Nu wil ihc iu ſagen ze gedute.
0,68 weleh ſin die ſiben prute.
0,69 die wir inallen ga⸗hen.
0,70 in der taufen phaen.
0,71 iouhc die ſeptem dona.
0,72 die phae wir auch da
0,73 daz ſint die ſiben ſinne.
0,74 der chriſten⸗liehen minne
0,75 ſuie witen er geuere⸗det ſi.
0,76 wir geloben ie doh die namen dri
0,77 eine ware gotheith
0,78 iemer an unmuzeunte an arbeith.
0,79 Uon den pu⸗chen wirt unſ an ſcin.
0,80 welehz die ſi⸗ben gebe ſin.
0,81 dannen wir etelich ho⸗ren ſcriben.
0,82 ebenmazen den wiben.
0,83 alſam der man unt daz wip.
0,84 peidiu ſint ein lip.

Referenzkorpus Mittelhochdeutsch v2.0 (https://linguistics.rub.de/rem) 2

https://linguistics.rub.de/rem


M014: Priester Arnold: ’Loblied a.d. hl. Geist’ (’Von der Siebenzahl’) Diplomatischer Lesetext

0,85 alſo iſt uber die ſele der geiſt.
0,86 aller prutegaum meiſt
0,87 iouch der beider chint.
0,88 der lichenam goͮtu werich ſint.
0,89 ſo habe wir uns zoͮgote gemiſhet.
0,90 ube der heilige geiſt uone ſunden da niet erliſchet.
0,91 Nu wil ihc iu ſagen ſa
0,92 geheizzen iſt ſapiencia
0,93 diu aller eriſt gebe.
0,94 die ein iegelich me⸗niſche habe
0,95 uon deme heiligen geiſte en⸗fanen.
0,96 damite ſcule wir langen.
0,97 anden abrahames paren.
0,98 da ne mac uns der tot niuth getarn.
0,99 noch nehein ſlath arbeit.
0,100 ſo pringet uns diu wiſheit.
0,101 zu ͦ den tugen⸗ten ſo mang ualten.
0,102 dane muge wir al⸗ten.
0,103 daz git uns got zelone.
0,104 da lebe wir mit den engelen ſcone.
0,105 So iſt diu an⸗der gebe ſus
0,106 geheizen intellectuſ.
0,107 die wir uon deme heiligen geiſte ſculen haben
0,108 ſuas ſo wir goͮtes uernemen oder uerſten
0,109 daz ſcul wir preiten unte meren.
0,110 unſer tumpern leren.
0,111 ſo muge wir wol gedin⸗gen.
0,112 ſuan wir daz wovcher ze min geſt uure bringen;
0,113 So iſt daz dritte donū.
0,114 geheizen conſiliū
0,115 ſo iz an den poͮchen geſcriben ſtat.
0,116 inunſer zungen chut iz rath.
0,117 ware wir den guten.
0,118 daz wir einander rieten.
0,119 mit truien ioch mit war⸗heit.
0,120 ſo ne ware diu heidinſcha[f ]t ſo breit.
0,121 noch ſo manic ſele en noten.
0,122 ia ſcuf got mit rate.
0,123 nah ſineme pilde den man.
0,124 der elliu dinc wol chan.
0,125 [...] ein piceichen
0,126 er wolte. ſich ie doch peſprechen.
0,127 mit den nideroren graden.
0,128 die gebe git uns der heilige geiſt uon ſin genaden.
0,129 So iſt diu uierde gebe ſo.
0,130 geheizen fortitudo.
0,131 iz chut uile rehte ſterche
0,132 daz muge wir piden martereren merchen.

0,133 die ſtu[n]ten uorden uurſten.
0,134 mit michelen geturſten.
0,135 ſi ne uorten uiur noch daz ſuerth.
0,136 ſine redeten daz gotes warth.
0,137 die piteren chole.
0,138 ſi woſ hen ire ſtole.
0,139 mit des lampes ploͮte.
0,140 doͮ ſtarhte ſiu got der goͮte.
0,141 mit ſineme heiligen geiſte.
0,142 in aller wiſe meiſte.
0,143 muzer ouch uns peſci⸗rmen.
0,144 menniſch armen
0,145 uor aller ſlahte leide.
0,146 unze diu ſele uon deme liche⸗name ſceide;
0,147 So iſt diu uunfte gebe ſa.
0,148 geheizen ſciencia.
0,149 daz chut chunſt zedute.
0,150 unte manet uns tumpen lute.
0,151 daz wir leren wiſtum.
0,152 ane werltlic⸗hen roͮm.
0,153 durft iſt guter liſte.
0,154 ſua wir dienen chriſte.
0,155 der tieuel iſt ſo manicualt.
0,156 unte hat unſere ſunde gezalt.
0,157 in ſine priue gerihtet.
0,158 der wider unſih uihtet.
0,159 mit uiuren ſtralen.
0,160 ſo peuware der heilige geiſt aMEN.
0,161 Nu ſcule wir uernemen dapi.
0,162 welehez diu ſehſte gebe ſi.
0,163 zeware ſagen ich iu daz.
0,164 geheizen iſt ſiu pietas.
0,165 daz chut uile rehte gute.
0,166 daz uns got pehoͮtte.
0,167 mit ſineme heligeme geiſte.
0,168 unſihc uellet aller meiſte.
0,169 diu ſtarche girde unt der nith
0,170 wirne beche⸗ren unſich en zith.
0,171 uon der ubermwͦte.
0,172 mit milte iouch mit gute.
0,173 die manigen mein eide
0,174 werdent der ſele zeleide.
0,175 ſi mwzen drumbe prinnen.
0,176 wir ſcolten ein ander minnen.
0,177 mit pruoderlichen triuen.
0,178 D iu ſibente gebe dapi.
0,179 heizet timor dn̄i.
0,180 daz chut gotes uorhte.

0,181 der himel unt erde warhte.
0,182 daz an niuuet ſtat.
0,183 war deiz ſin gewalt nepore hat.
0,184 daz danzewiſchen iſt peuangen.
0,185 daz nehat niwet ubergan[gen].
0,186 des ime ſin meiſter ge⸗both.
0,187 deu helle uorht indurech not.
0,188 wante die zuageſhefte.
0,189 die got mit ſiner cherefte.
0,190 ſcovf nah ſines libes pilde.
0,191 zwene. ſperlinge. wilde.
0,192 diene mach nimen geuellen.
0,193 ſo wir die povch horen zellen
0,194 iz ne welle got uerdulten.
0,195 wir werden paz pehalten.
0,196 uor aller ſlahte noten.
0,197 want uns die engele uone himele ſculn pehovtten;
0,198 Got uerlech uns zwene geiſte.
0,199 under den ſi⸗ben aller meiſte.
0,200 daz wir mit goͮten liſten.
0,201 got minnen unt unſeren nahi[ſ ]ten.
0,202 ſwa wir daz zeprechen
0,203 wir durfen niht ſprechen.
0,204 daz wir gotes pot reuullen.
0,205 ſuederen wir minnen w⸗ellen.
0,206 den anderen hazzen ane not.
0,207 di minne bede ſint tot.
0,208 ſo ſtet iz ander gotes ê
0,209 wirne pirn ꝑfecti in caritate.
0,210 D ie zuelue poten chomen nein
0,211 da in der gotes ſun erſhein.
0,212 nah ſiner urſtende.
0,213 ceigte in uoͮze unde hente
0,214 daz ſi deſterbaz erchan⸗ten.
0,215 daz er uon deme tode waz erſtanten
0,216 an den ſelben ſtunden.
0,217 er plis uz ſineme munde.
0,218 den heiligen geiſt in ſiu.
0,219 einen grozen gewalt er in uerlie.
0,220 ſueme ſi ire ſunde wolden uergeben.
0,221 ſi hizen in proͮderlichen leben
0,222 daz ſcolte wir noch pehoͮten.
0,223 ſam ſi doͮ taten
0,224 mit proͮderlichen mi⸗nnen
0,225 ſo maht wir geſinnen.
0,226 daz wir niene werden geſceiden.
0,227 da got ſunderet die lieben uon den lieden.
0,228 Got durech ſine goͮte

0,229 auer doͮ ſamenote
0,230 mit einualtigen muoͮte
0,231 die zuelefpoten goͮte.
0,232 zoͮ ierſl͛m in ein ſal
0,233 der helige geiſt chom uber ſiu al.
0,234 gelich ineineme uiure.
0,235 ſilobeten uile tiure
0,236 den himeliſken chunich eine.
0,237 ir gebet daz was reine
0,238 die der chriſtelichen wolten leben.
0,239 den warth der zueier geiſte einer da geben.
0,240 In den tugen⸗ten aller meiſt.
0,241 der got die ſine iungere wiſte.
0,242 lert er ſiu pat̄ n̄r.
0,243 inſiben gebe iſt er
0,244 uil rehte geteilet
0,245 mit den uiern wirt der lichenam geheilet.
0,246 mit den anderen drin diu ſele.
0,247 waz pedurfe wir gebe mere.
0,248 ſo ſprichet unſer herre dapi.
0,249 nolite multū loqⁱ
0,250 die rede wil ich iu zeloſen.
0,251 ir neſcult nieht uile choſen.
0,252 ſam ethnici taten.
0,253 die uile lute baten
0,254 unte wanten daz ſiu got deſter baz uer name.
0,255 ire gebe was deme heiligen geiſte nith gezeme;
0,256 Iohannes apl͛s.
0,257 ia wart er tranſlatuſ
0,258 zoͮ den himelen uonder erde.
0,259 da ſah der goͮte werde.
0,260 alſo geiſtlichen
0,261 uile manegiu wunter undᵉ zeichen.
0,262 ein poͮch lac da peſlozzen.
0,263 ia wolte er gerne wizen
0,264 waz drane geſcriben ware.
0,265 der engel ſagete ime mare.
0,266 “du ſcolt iz ligen lazen
0,267 got ſelbe wil iz enſliezen.
0,268 al daz ſtat ge⸗ſcriben da
0,269 & aꝑire ſignacula.”
0,270 Ioh⸗annes euangl͛a.
0,271 ſcribet uone xp̄e
0,272 undᵉ uon deme heiligen geiſte.
0,273 uz dᵉn himelen aller meiſte
0,274 er ſagete uns urchunde
0,275 wie er ſiben inſigele fun⸗de.
0,276 die wolt er gerne enſlizen

0,277 der engel ne liezen.
0,278 des was der herre en ſorgen.
0,279 er uorhte daz drinne wa⸗re uerborgen.
0,280 daz got minniſce wo⸗lth uertiligen
0,281 want unſer uorderē wilen.
0,282 uermanten ſin gebot.
0,283 du iſrl͛ wor[h]ten irapgot.
0,284 uz ere gegozzen.
0,285 ſit wrden diu ſiben inſigele enſlozē
0,286 uns allen zetroſte.
0,287 du got ſine hantgetat er loſte.
0,288 Nuiſt uns getan zewizzen.
0,289 wie diu ſiben inſigele wrden enſlozen.
0,290 die got hie nerde worhte
0,291 durech ſiner chinde uorhte
0,292 chunde wart er zeriſt.
0,293 ei⸗ner magde aller heriſte.
0,294 die poteſca⸗ft warf der angl͛s.
0,295 doͮ wart er incarnatꝯ.
0,296 Iohanneſ in doͮ toͮfte.
0,297 iudaſ in uercoͮfte.
0,298 an dac cruce wart rehan⸗gen
0,299 dvͦ waren uier zeichen erga[n]gen.
0,300 beuolehen wart er der erde.
0,301 an de⸗me tritten tage reſtunder werde
0,302 doͮ uber er in ſines uater lant
0,303 ſider ſant unſ der heilant.
0,304 den heiligen geiſt zetroſte.
0,305 wie tiuere er unſihc doͮ ander ſtunte erloſte;
0,306 Nu uernemet waz ihc iuch lere.
0,307 eine zeale diu iſt uil here
0,308 die man ſiben nennet.
0,309 ſo aſtronomia wirt erchennet
0,310 ſibene ſint der himele
0,311 unte laufent dar nebene.
0,312 ſternen ſibene liehte.
0,313 die got ſcoͮf uon niehte
0,314 nah ſines ſelbes willen.
0,315 die ander ſtent alle ſtille.
0,316 obder wolchen chrefte.
0,317 der wint uuret dei wazzeren lufte.
0,318 arcuſ treit den brun⸗nen.
0,319 unte lubhtent unſ ſiben ſunnen.
0,320 diu maninne ſcinet werde.
0,321 unt iſt pre⸗iter denne diu erde.
0,322 diu wantelet ſich doch ſiben ſtunt.
0,323 daz iſt uns allen wo⸗le chunt.
0,324 ſiben tage ſint inder wochen

0,325 diuzale ne wirt nimer zebrochen;
0,326 Ihc ſage iu waz daz meinet.
0,327 daz diu maninne cheru[m]p wirt unde cheleine.
0,328 alſo ſi an daz niu gat.
0,329 unte ie wederenhalben ein horn hat.
0,330 ſo nahet ire der ſunne
0,331 unte peninet ire ſcin unte wun⸗ne
0,332 ſi niſt alſo berht niht
0,333 ir beneme der ſunne daz lieht.
0,334 pedes er ſie mac gereic⸗hen.
0,335 da muge wir zewei zeichen.
0,336 mer⸗chen piden hornen.
0,337 diu chindelin niu gebornen.
0,338 pildet ſiander cheleine
0,339 daz ne tunt endereu ſigna neheiniu;
0,340 Nu werdent aue ſunter.
0,341 ceichen undᵉ wunter.
0,342 diu maninne wel⸗zet umbe
0,343 die wir ê ſahen tunchel unte chru[m]be.
0,344 unte wichet uon deme ſunnen
0,345 dannen ire des ſcines was zerunnen.alſam
0,346 ſi die himele triben
0,347 unze ſi wirt ze⸗iner alben ſciben.
0,348 daz iſt daz tritte cei⸗chen
0,349 daz mage wir auer gelichen.
0,350 in menniſchiſ chrefte.
0,351 ſuen er halp chrefte.
0,352 wiſet an deme libe.
0,353 daz pezeichenet diu maninne ioͮch diu ſcibe;
0,354 Diu ma⸗ninne wahſet aue ſa.
0,355 unze ſi wirt plena & rotunda.
0,356 zeiner uollen ſchiben
0,357 nu la⸗ze wir peliben.
0,358 die tifen rede dare.
0,359 wir ne mugen iz allez ꝑſcrutari.
0,360 ſo uerre du⸗rech grunten.
0,361 da wir det zeden uierden ſtunden.
0,362 ein zeichen nah mineme ſinne.
0,363 uon der maninne
0,364 auch mege wir diu zeichen.
0,365 menniſken gelichen.
0,366 ſunne er inder iugente.
0,367 wirt inaltugente.
0,368 wehſit zeinme ganzen manne
0,369 ſo nimet er abe danne.
0,370 ie mere unze an ſin ente
0,371 daz machent uns die ſunte.
0,372 Die diu maninne ſuintet.

0,373 da ſi wider deme ſunnen wintet.
0,374 ſine gat niht zeſedele.
0,375 an deme niu noch an deme wedele.
0,376 unt newirt miner moͮde.
0,377 daz pewær ich andeme liede
0,378 da uovret ſie diu gotes charaft
0,379 ſich uerwandelet aue diu irge ſchafth
0,380 zeiner alben ſciben.
0,381 ſo beginnet ſi auer leiben
0,382 unze die drizich tage ergent.
0,383 daz iſt daz uoͮnfte ceichen;
0,384 Dunt erunt ſigna
0,385 ceichen werdent auerſa.
0,386 ander maninne.
0,387 unte andeme ſcine darinne
0,388 chrump wirt ſi unte ſmal.
0,389 diu ê was ſinewel ſam ein pal.
0,390 ceichen tuͦt ſi in einme horne
0,391 alſam ê da uorne.
0,392 doͮ ſi zeriſt an daz nu gie.
0,393 diu ſelben ceichen ſihtman hie.
0,394 ê der manot erge.
0,395 ſiben ceichen toͮt ſiê.
0,396 alſo ir mich hortet ne⸗nnen
0,397 da muget ir pibe chennen
0,398 me⸗nniſcis tugente.
0,399 ia wirt dich inalter ſam in iugente;
0,400 Dnſich nehaben die magi petrogen.
0,401 der ſunne laufet den pogen.
0,402 diu maninne die ſenewen
0,403 dazmazent ſianden himelen
0,404 der ſunne gat die chrumpe
0,405 diu maninne chum⸗et umbe.
0,406 in einleuen tagen. ê
0,407 der ter⸗minuſ geſte
0,408 zedere ſelben iares uriſte.
0,409 daz uunden ſi mit liſten.
0,410 der ſunne ſumet ſihc unter diu
0,411 der moͮz ſineme curſu.
0,412 zewelf ceichen durech gan
0,413 inder igelicheme ſtan.
0,414 zuawile oder dri.
0,415 daz uunten aſtronomíí
0,416 er chom unze andaz trum.
0,417 ſol inaquar[i]ū.
0,418 ſo chumet uil ſchire after des
0,419 ſol inpiſces.
0,420 er chumet unze andaz trum

Referenzkorpus Mittelhochdeutsch v2.0 (https://linguistics.rub.de/rem) 9

https://linguistics.rub.de/rem


M014: Priester Arnold: ’Loblied a.d. hl. Geist’ (’Von der Siebenzahl’) Diplomatischer Lesetext

0,421 ſol in thaurū.
0,422 ſo chumet gezale ſo daz geſcoz.
0,423 ſol in geminoſ.
0,424 erchumet unze andaz trū.
0,425 ſol in cancrū.
0,426 ſo chumet aue nah deme
0,427 ſol in leonē.
0,428 ſo chumet auer nah deme
0,429 ſol in uirginē.
0,430 ſo chumet danne uile uram.
0,431 ſol in librā.
0,432 ſo chumet auer nah deme
0,433 ſol in ſcorpionē.
0,434 er chumet unze andaz trum.
0,435 ſol inſagitariū.
0,436 ſo chumet zealler iungeſt andaz trum.
0,437 ſol in capⁱ⸗corniū.
0,438 wie mahte wir daz raten.
0,439 uo⸗ne wanne daz allez iſt conputatū.
0,440 die philoſophi daz iar uunten
0,441 in wilen unte ſtunten
0,442 manoten unten wo⸗chen.
0,443 daz han ihc allez argumen⸗tando geſproͮchen.
0,444 Von der man⸗inne
0,445 zencheh tuſent mile
0,446 unte ſeh⸗ſe unte zewinzihc
0,447 dar zoͮ tuſint zewire
0,448 ſam uile dannen
0,449 hin oͮf zoͮ dere ſunnen.
0,450 drieſtunte ſammange aue ſa.
0,451 habent duodecim ſigna.
0,452 dar unter ſtat micᵒſumꝯ.
0,453 die maze uant pitagoras.
0,454 menigu wunter dapi
0,455 uile ſagacis ingeníí.
0,456 Got ſcoͮf dᵉn ſunnen.
0,457 demetage ze mandun⸗ge.
0,458 unte die maninne dapi.
0,459 ut p⸗eſſet nocti.
0,460 daz ſi lieh[t] pere.
0,461 dere naht uore ware.
0,462 ſcoͮf ſternen da zoͮ.
0,463 die laufent ſpate unte uroͮ.
0,464 daz ſint ſiben zeichen.
0,465 diu ſich alzan wegent unte leichent.
0,466 doch unſihc dunchen ſtille.
0,467 tamquam cintille.
0,468 peidiu wile unte ſtunte.

0,469 inarun⸗dineto diſcurrunt.
0,470 Du ſeptifor⸗mis.
0,471 ſeben pilde du piſt.
0,472 herro in diner gotheit.
0,473 din gewalt iſt michel unte breit.
0,474 der chriſma ioͮhc daz oleū.
0,475 becei⸗chenent den ſpm̄ ſcm̄.
0,476 da mit er uns den heiligen gaiſt uerlihet.
0,477 da wer⸗dent auh alle cheiſere mit gewihet.
0,478 da wart auh adam mit peſtrichen.
0,479 doͮ lucifer het peſwichen.
0,480 doͮ er uber⸗gie die gotes ê
0,481 doͮ phing er oleū mīe.
0,482 mit deme oleo wart er rebarmer.
0,483 da wirdet diu chriſtenheit mit ge uir⸗niet.
0,484 elliu gotes huſ peſtiftet.
0,485 nunnen unte muniche. ze gotes tienſte gerihtet;
0,486 So uinde wir auer geſcriben da
0,487 wie iohannes wihte in aſia.
0,488 ſeptē ecclīas
0,489 den heiligen geiſt peceichent noch daz.
0,490 an den ſelben poͮchen
0,491 wolte wirz witen ſoͮchen.
0,492 ſo uunten iz die phafen.
0,493 daz ein iegelich menniſke pi ſibenen iſt geſcafen;
0,494 Nuſculwir niener winten.
0,495 ê wir unter binten.
0,496 die rede diſen loͮten.
0,497 allegorice gedu⸗ten.
0,498 ſo daz wip wirt ſuanger.
0,499 ſo niſt niht langer.
0,500 der ſame uerboregen.
0,501 ware unze anden ſibenten morgen
0,502 ſo uerwantelet got der goͮte.
0,503 den ſamen zeploͮte.
0,504 uber ſiben tage ſo
0,505 wirt daz ploͮt caro.
0,506 dannen uber ſiben ta⸗ge.
0,507 wahesſet ader unte mage.
0,508 uber ſiben tage chumet izauer nein
0,509 ſo wehſſet daz pein.
0,510 ſo ſchefphet danne dᵉr gotes trut.
0,511 uber ſiben tage die hut.
0,512 har unte nagele
0,513 uber tage ſibene.
0,514 daz ſint ſehſ wochen.
0,515 ſo iſt der menniſk aller geſcafen.
0,516 Nu wil ich iu ſagen zedute.

0,517 umbe ſiben alter der lute
0,518 dei nenne ihc iuſa.
0,519 daz ein iſt infancia
0,520 ſo iſt daz ander auer ſa.
0,521 geheizen pu⸗ericia.
0,522 ſo iſt daz tritte auer ſa.
0,523 geheiz⸗en adoleſcencia.
0,524 ſo iſt daz uierde auer ſuſ.
0,525 geheizen iuuentuſ.
0,526 zeware ſagen ihc iu daz.
0,527 daz uun[f ]te heizet etas.
0,528 ſo iſt daz ſehſte auer ſus.
0,529 geheizen ſenectꝯ.
0,530 zeware ſagen ich iu daz.
0,531 daz. decrepita etas.
0,532 iſt daz ſibente genennet
0,533 da mit uns des liebes zerinnet;
0,534 Uon deme heiligen geiſte.
0,535 habe wir ſiben liſte.
0,536 alſo ſtat geſcriben da.
0,537 daz ein iſt gramatica.
0,538 ſo iſt diu ander auer ſa
0,539 geheizen dialetica.
0,540 diu dritte heizet muſica.
0,541 diu uierde rethorica.
0,542 ſo iſt diu uiunfte auer ſa.
0,543 geheizen aritmetica.
0,544 ſo iſt diu ſehſte ſa.
0,545 geheizen geo⸗metria.
0,546 ſibente der liſte frie.
0,547 uerleh uns got zeminnen.
0,548 die ſint erwelt uz anderen den ſennen.
0,550 Uir ſculn iuante uriſten
0,551 uon den ſiben liſten.
0,552 uile unter ſchidelichen des.
0,553 umbe die ſeptē liberales artes.
0,554 daz eine iſt der
0,555 gewizzen unte inden poͮchen.
0,556 der ander daren gegene.
0,557 der die w⸗arheit unte die loͮge.
0,558 en zwiſchen den peiden.
0,559 mit geuoͮge chan peſc⸗heiden.
0,560 der dritte der mit chunſte.
0,561 ein ſanc wol chan gerihten.
0,562 der uier⸗de deme des got kan.
0,563 daz er dazlan⸗th reht wole chan.
0,564 al nah ſinme willen.
0,565 der uiuenfte der chan zellen.

0,566 der ſehte der chan uiezzen.
0,567 unte hat ſihc geulizzen.
0,568 der ſibente mach kelirnen.
0,569 daz er choͮſet anden ſter⸗nen.
0,570 uil menigiu zeichen pider naht.
0,571 diu wunter manicſlaht.
0,572 die uon den ſiben ſinnen
0,573 der menniſk mach gewinnen.
0,574 Suanne daz chindelin wirt geboren.
0,575 ſo ſcal iz der uater wol bewaren
0,576 unze anden uuzigiſte tach.
0,577 wante diu moͮter nemach.
0,578 uor den ir noten.
0,579 daz chindelin pehoͮten
0,580 ſo grife danne diu muter derzoͮ.
0,581 unte pewar iz ſpate unte uroͮ.
0,582 diu ſiben iar mit talle.
0,583 daz iz in daz wazer niene ualle.
0,584 noch in deme uiure niene uer brinne.
0,585 unz iz den heiligen geiſt gewinne.
0,586 ze ſiner é taufe.
0,587 unte e iz der tot pegriffe.
0,588 ſo ſcol der ewarth.
0,589 mit den gotes warten
0,590 ſinen phareman pewarn.
0,591 daz ime der tiuel niene muge getarn.
0,592 nah der cherrine
0,593 umbe die ſculde ſine
0,594 die ſiben iar me⸗talle.
0,595 daz er indaz unreht nine ualle.
0,596 noch inſunten niene uerbrinne.
0,597 ſuenne er gotes hulde gewinne;
0,598 Suer gotes ſo uerlaugenot.
0,599 daz er ſineme eben chriſtene tut den tot.
0,600 der hat ſihc ſelben erſlagen.
0,601 ſo wir dei poͮch horen ſagen.
0,602 ſo ſcal er uil harte gahen.
0,603 uierzech tage en phaen.
0,604 mit der ſtole uon dem pha⸗fen.
0,605 alſam der menniſche in uierzech tagen wirt geſcafen
0,606 ze prote unte ze brunnen.
0,607 ſo iſt er auer deme tiuel entru⸗nnen.
0,608 zeware ſagen ihc iudaz
0,609 unte wirt lebentihc alſam er éwas.
0,610 Nu uerne⸗met ir wol zegedute.
0,611 tumpenleigelute.
0,612 ir maget uile wol uerſtanten.
0,613 dunchet iz iuhc nicht enplanten

0,614 ſuanne der man uihtet
0,615 ſin waffen uf rihtet.
0,616 ſo cheret der manſlech.
0,617 deme ſuerte daz ein ecke
0,618 uber ſin ſe[l]bes haupt.
0,619 ſo wirt diu ſele ertaupit.
0,620 den lemtigen ſcal er uaſten.
0,621 den toten lazen raſten.
0,622 im niſt dere uaſten por not.
0,623 er hat ime ſelben getan den tot;
0,624 Uuir werden ſiben ſtunte.
0,625 uon den ſunten inpunten.
0,626 obwir iz geuorde⸗ren ſo
0,627 zaller eriſt inbaptiſmo.
0,628 gant la⸗zet wirt unſ auer ſa.
0,629 inſcā euchariſtia.
0,630 ſo wirt diu ſele uile uro.
0,631 dritten ſtunte inmartirio.
0,632 daz reine almoͮſen.
0,633 ſcal unſihc zedeme uierden male erloͮſen.
0,634 ze deme uunfte male diu uaſte.
0,635 diu miniſtaller beſte
0,636 die wir zedeme ſehſten male ſcolen haben
0,637 ob wir ſiben ſtunte uergeben
0,638 unſeren uianden
0,639 ſo werde wir reloͮſet uon deſ tieueleſ pan⸗ten.
0,640 Sibenſtunde geſcahen
0,641 zeichen inal gagen
0,642 alſo unſer herro wart geboren
0,643 dvͦ wart zerome erchorn
0,644 ein chunich der wart genennet ſuſ.
0,645 ceſar auguſtuſ
0,646 der richſenote dvͦ.
0,647 gewelticlichen intoto mundo.
0,648 der chunich beceichenote
0,649 den alwaltigen got.
0,650 cheiſer aller chunige
0,651 der deſ tages chom her ner⸗de
0,652 unde hie richſen began.
0,653 unze er unſich alle gewan.
0,654 uz deſ tieuelſ gewalt.
0,655 ſamē uile di⸗che unſ uore hat gezalt.
0,656 Der chunich got niene uorhte.
0,657 iedoch uride er worhte
0,658 inallen den richen.
0,659 ſoſi niene gewnnen ſamelichen.
0,660 deſ ſiben tageſ choͮm unſ auerſa.
0,661 uondenhimelen pax uera

0,662 aller uridebeſte.
0,663 mit deme heiligem chriſte.
0,664 deſ loben wir den dinen ſun
0,665 qui fecit utq; unum.
0,666 Andenſelben ſtunden
0,667 die waren geuangen. unde gebunden.
0,668 incharichaere geſtozen.
0,669 die hiez der chunich lazen.
0,670 dvͦ hiez wrichen auer ſa.
0,671 eine wage diu hiez dracma.
0,672 er gebot inpideme halſe.
0,673 daz ſi die imen geben zezinſe.
0,674 alle geliche.
0,675 die der waren inſinem riche.
0,676 diudrifenige wach
0,677 dvͦ ſcah andeme ſelben tage.
0,678 daz unſ got geuriete
0,679 uon uilemicheleme ſtrite.
0,680 gelaube wir die namen dri.
0,681 mit dem zinſe pir wir uri.
0,682 ze deme ewigem liebe.
0,683 ia wart der chunich edele geboren uon eime weibe.
0,684 Ceſarauguſtꝯ
0,685 dvͦ tet er auer ſuſ.
0,686 uil wiſlichen
0,687 er uertrep uz ſineme riche.
0,688 die ir herren waren ſtrunnen.
0,689 den wolt er ſineſ lanteſ nieht gunnen.
0,690 diedeˢ niht wollten tun.
0,691 die hiz er alle haupten
0,692 an deme einin tage zeware.
0,693 heizer ſla⸗hen mere.
0,694 denne drizech tuſent liebe.
0,695 manne unte wibe.
0,696 die ire heimoͮte. niene mahten gereichen
0,697 daz was daz uierde ceichen.
0,698 daz ſint noh die uerwarhten
0,699 die got niene wellent uoͮrhten
0,700 noh ire ſcephere minnen
0,701 die ſint ire herren tru⸗nnen
0,702 anme iungiſteme tage.
0,703 mit de⸗me euuigeme ſlage.
0,704 ſlehet ſi got ze tode
0,705 mit liebe ioͮh mit ſele.
0,706 in daz apgrunde
0,707 da wonnent ſi ieme an ende;
0,708 Deſ ſelben tages ſchein ein ſterne.
0,709 daz ſah⸗en ungerne.

0,710 die iuden indeme lante
0,711 daz ceichen was inante.
0,712 daz was gewiſaget é.
0,713 doͮ chom lumen delumi⸗ne.
0,714 lieht uon lieh[t]
0,715 got uon himele pra⸗ht
0,716 unſ daz euwige lieht.
0,717 daz ne luhte ê peuore nieht.
0,718 den die indere uin⸗ſter waren.
0,719 doͮ der mane ioͮh der ſun⸗ne ir ſchinen uerbaren.
0,720 Nu ſaget uns der gute Matheuſ
0,721 wie ein guldin circulus.
0,722 alumpe [uinge] den ſunnen.
0,723 doͮ diu maget den gotes ſun hete gewunnen
0,724 der mit ſiner crefte.
0,725 umbe uehet alle geſcefte.
0,726 incelo et interra.
0,727 indeme apgrunde alſo uerre.
0,728 doͮ er die helle peſloz unte uf tete.
0,729 mundū pugillo cō⸗tinet;
0,730 Doͮ wart ein ceichen uile groz
0,731 durech die tiuer floz
0,732 mittenu⸗ber ein oleuaz.
0,733 daz uile manich mā geſah
0,734 zeware ſagen ich iz iu
0,735 daz waren ceichen ſibeniu.
0,736 diu in deme einme tage geſchahen.
0,737 ſo romare iahen.
0,738 doͮ peceichenote daz oleū
0,739 magnū miſteriū
0,740 wie uns got allenthalben
0,741 die wnten wolte er ſalben.
0,742 mit ſinme heiligen geiſte
0,743 daz peceichenote daz oleum allermaiſte.
0,744 Nuerteilent unſ die canones.
0,745 ſeptem generationes
0,746 unte cellent uon eineme rippe.
0,747 uile rehte ſiben ſippe.
0,748 Matheuſ zelt unſ dapi.
0,749 ſex etates mundi.
0,750 dere werlt ſehſal⸗tere.
0,751 indeme ſibenten werde wir beha[l]ten.
0,752 ze deme euwigen liebe
0,753 da unſich inlibro uite ſcribet.
0,754 Nuhore wir dei poͮch iehen.
0,755 wie eineme iegelichen menniſken ſcul geſchehen.
0,756 ze ſineme lebene
0,757 herzeleith ſibene.

0,758 indeme ſibenten leide.
0,759 ſcal er uon der werlte ſcheiden.
0,760 zeder euuigen heimoͮte.
0,761 da uergizzet er ſiner note
0,762 daz ſagen ich iu zeware.
0,763 da dunchent tuſent iare
0,764 nieht lengore. [ne]war ſam ein tach.
0,765 nehein aoͮge nemach.
0,766 die genade durihc ſcauen
0,767 die wir da ſculn puen
0,768 peſizzen unte niezen.
0,769 dannen der tiuel
0,769a durch ſin ubermoͮt
0,769b indie helle wart peſtozzen;
0,770 Uir prinnen in deme ſibeten cite.
0,771 unte heichen iſmahelite.
0,772 in tertia etate.
0,773 mit des herren abrahames rate.
0,774 w⸗rte wir chint der diu
0,775 uondane nehabe wir triu.
0,776 wir ſcolten heizen iſrahel
0,777 pehielte wir unſer ê
0,778 diu werlt iſt chomen unze andaz trum
0,779 genuſ uipperarū.
0,780 heize wir uil rehte.
0,781 wir pirn der uipperen geſlehte;
0,782 Des herren abrahames ſara.
0,783 diu was neunzich iare
0,784 é ſi chint gewunne.
0,785 pi deme ire manne.
0,786 ia laupt ime diu uroͮe.
0,787 daz er ſlief pi ſiner diwe.
0,788 da pi gewan er ein chint
0,789 dannen hup ſich diu criſtenheit ſint.
0,790 der engel ſprah zoͮ abrahame.
0,791 “din choͮme ſara
0,792 ſcol dir ein ſun gebern.
0,793 des du nu uil lange pegundeſt gern.”
0,794 des uroͮe⸗ten ſi ſich peidiu
0,795 ſi hiezen daz chindel unte die diu.
0,796 uz deme houe w⸗erfen.
0,797 “nu wir des chebes ſuns nieht pedurfen.”
0,798 alſo zelt uns daz lieht
0,799 uon deme ſune chumpt diu heideniſe diet
0,800 die ebreiſcen lute.
0,801 die gote waren trute.
0,802 unte der urauen ſaran.
0,803 hei wie manige werlt ſi ſint gebaren;

0,804 Nuuernemet waz ich iuhc lere.
0,805 waz wirt deme manne mere.
0,806 aldes er gewinnet
0,807 ſo ime des liedes zerinnet.
0,808 er ne habe ez hine uoͮre geſendet.
0,809 ſo iſt iz wol gewen⸗det.
0,810 dane urizzet iz ime daz roht.
0,811 daz pehaltet ime got.
0,812 uor der milewen unte uor deme diebe
0,813 tut iz iuwer ſele zeliebe
0,814 denchet anden chumftigen tot.
0,815 der iu alle tage nahoth.
0,816 mit micheleme zorne.
0,817 ſo pegegenet iu da uorne
0,818 got mit ſinme lone.
0,819 ineterna manſione;
0,820 Nu lobe wir minen trehtin.
0,821 ioͮh den heiligen geiſt ſin.
0,822 die namen alle drie
0,823 ſepcies in die
0,824 alle tage ſiben ſtunt.
0,825 lobet dich uil manich munt
0,826 ze ueſpere ioͮhc zemettine.
0,827 ſcul wir ſpate unte uroͮ ſin.
0,828 ze goteſ dieneſte.
0,830 daz gepuet unſ der pſalmiſta dauid.
0,831 doͮ er machote die tage cit
0,832 ze pⁱme ioͮhc zetercie.
0,833 lobe wir gewiſſe.
0,834 ze ſexte unt ze none.
0,835 ſo lobe wir diche ſcone.
0,836 ander cōplete.
0,837 lobe wir dine gute.
0,838 ſo du uile wᵒle wert piſt.
0,839 lau⸗date dn̄m decelis.
0,840 Nu lobent dich auerſa.
0,841 ſol et luna.
0,842 der ſunne ioͮhc diu maninne.
0,843 die ſternen loben dich unter in
0,844 unte loben dich trehtin uber al.
0,845 peidiu perch unte tal
0,846 holz unte ſtaine.
0,847 loben dih trehtin eine.
0,848 unte al daz uf der erde iſt.
0,849 laudate dn̄m inexcelſis.
0,850 Nu loben dih trehtin auer ſa.
0,851 maria & flumina.
0,852 wazer unte prunnen.

0,853 unte loben dih alle zungen.
0,854 uueſce. unte uogelin.
0,855 lo⸗ben dih herro trehtin.
0,856 loben dih diner chrefte.
0,857 alle die ſcehte.
0,858 daz lemtigis uf der erde iſt.
0,859 laudate dn̄m de celis.
0,860 [N]u loben dich trehtin werde.
0,861 die himele ioͮhc diu erde.
0,862 loben dihc herro dapi.
0,863 om̄ia ſidera celi.
0,864 ioͮhc daz firmamen⸗tū.
0,865 lobe [dich] herro unte den dinen ſun.
0,866 die wrze ioͮhc daz ander chruth.
0,867 loben dich herro gotes truht.
0,868 wante du des ſchephere piſt.
0,869 laudate dn̄m inexcel⸗ſis;
0,870 Nu lobe wir dich auer ſa.
0,871 inpſalterio & cithara.
0,872 mit ſalmen ioͮhc mit ſeit ſpile.
0,873 dihc lobent engel uile.
0,874 ane roͮfent ſi dich ſuſ.
0,875 alle chodent ſi “ſcs̄.”
0,876 allez daz uf deme himele iſt.
0,877 laudate domnū decelis.
0,878 Nu loben dihc treh⸗tin auer ſa.
0,879 rores et pruina.
0,880 regene un̄ die winte.
0,881 unte elleu apgrunte.
0,882 die puhele ioͮhc die lewen.
0,883 die pache ioͮhc die ſewe.
0,884 unte aldaz ter ie wart unte iemer iſt.
0,885 laudate dn̄m in excelſiſ;
0,886 Diſiu dinch ſint elliu gordinot.
0,887 ſoz got ſelbe gebot.
0,888 deme heiligen geiſte zeren.
0,889 daz wir ſin lop der mit meren.
0,890 nu lobe wir in mit rehte.
0,891 ſine gnade iſt manigere ſlahte.
0,892 uber unſihc menniſcen arme.
0,893 uon ime ſo pir wir warme.
0,894 uon ime ſo habe wir uarwe.
0,895 uon ime ſo pir wir marwe.
0,896 uon ime ſo pirwir groͮne.
0,897 uon ime ſo pirwir choͮne
0,898 uon ime ſo pir wir ſchoͮne
0,899 inhute ioͮhc in hare.
0,900 uon ime ſo pirwir reine.

0,901 inuleiſce ioͮhc inpeine.
0,902 uon ime ſo habe wir den ganc.
0,903 uon ime ſo [habe] wir den gedanch.
0,904 uon ime daz wir gehoren.
0,905 ſehen unte ruren.
0,906 ſtinchen unte ſmechen.
0,907 ſlauen unte wachen.
0,908 loufen unte ſpringen.
0,909 ſagen unte ſingen.
0,910 liken unte leinen.
0,911 ſuphten unte weinen
0,912 ſizzen unte ſtanten.
0,913 mit foͮzen iouhc mit hanten.
0,914 mit lie⸗be iouhc mit ſele.
0,915 ſo lobe wir den dinen geiſt trehtin herre.
0,916 Durehc des heiligen geiſtes minne
0,917 ſo uant diſiu churzlichen wart.
0,918 ein prieſt der hiez arnolth.
0,920 uon ſiben allermeiſte
0,921 ſaget er uon deme geiſte
0,922 daz er deſte mere en oͮelte.
0,923 ſuer ſo die za⸗le peſchelte.
0,924 wir laſteren weter unte zit.
0,925 unte allez daz unſ got git.
0,926 ſin ſelbes willen wir nieht er chennen.
0,927 ſue diche wir in nennen.
0,928 der tieuel heizet ſinen hatem.
0,929 die chriſtenhei⸗te uerraten.
0,930 iouhc deſ waren gelauben.
0,931 alle tage pe rauben.
0,932 manigere goͮten werche.
0,933 irret er unſihc ſtariche.
0,934 daz aller heriſte urſchim.
0,935 ſo ge⸗marteret wart min trehtin.
0,936 daz heizet er ane ſcrien.
0,937 die uil tu[m]penlei⸗gen.
0,938 ioͮhc die mittachen.
0,939 in der oſteren wochen.
0,940 ſi ſprechent daz ſi crūp ſi.
0,941 “uenite benedicti.”
0,942 ſinget man uil gewiſſe.
0,943 des ſelben tages ze miſſe.
0,944 da mit ladete. min trehtin.
0,945 zalleriungiſt die rehten.
0,946 in ſines uater ric⸗he.
0,947 da lebent ſi geiſtlichen.
0,948 iemer an ente.
0,949 nu heue wir ovf die hente.

0,950 inder waren minne.
0,951 unte pitten daz wir die ſtimme.
0,952 alſo ſuͦze moͮ ⸗zen [horen][.]
0,953 [ze] den himeliſk choren.
0,954 moͮze wir geladet ſin.
0,955 iniudicio dn̄i.

